
бир маҳаллий шоир-ёзувчилар “синфийлик”, “ғоявийлик” тушунчаларини ўта бир 

томонлама, ғоятда тор кўламда талқин қилиб, эркин ижодкорларни миллатчиликда 

айблаганлар. 

 

SUXAREVA O.A. TADQIQOTLARIDA O’ZBEKISTONDA ISLOM DINI BILAN 

BOG’LIQ AN’ANALAR TAHLILI 

Guli Bahriddinovna TO’RAYEVA 

Buxoro tarixi kafedrasi o’qituvchisi, BuxDU 

 

Olga Aleksandrovna Suxareva  ensiklopedist olima bo’lib, u etnograf , tarixchi –

sharqshunos, filolog – eron (fors ) tillari bo’yicha, san’atshunos va diniy tadqiqotchi hisoblanadi. 

Suxareva Olga Aleksandrovna 1903 yil 15 fevralda Samarqand shahrida tug’ilgan. 15 

yoshidan boshlab  mahalliy aholi hayotini o’rganishni boshlaydi. U tojik  tilini  mukammal 

o’rganadi va o’zbek tilini yaxshi  bilganligi sababli ularning hayotidagi nozik nuqtalarini 

ilg’aydi. Olga Aleksandrovna  etnograflikni og’ir mashaqqatli mehnat  emas ,balki tabiiy hol deb 

tushungan . Shu sababli katta etnograf, materiallar bilimdoni, balki yirik tadqiqotchi ham 

bo’lgan.Olimaning hayoti va ilmiy faoliyati haqidagi ma’lumotlar – qizi Yelena Rubinova 

Akbalyan , shogirdlari  va zamondoshlari xotiralari –T.A.Jdanko va Karmishevalarning    1955-

56 , 1958 , 1966  yillardagi yozishmalari asosidagi  maqolalar  orqali  yozib qoldirilgan . 

Ko’plab tadqiqot ishlari qatori, Moskvada O.A. Suxarevaning “O’zbekistonda    islom ”  

risolasi  ham 1960 yild  nashr  qilingan . 

Muallif risolaning birinchi bobida Islom dinining yuksalishi va tarqalishi jarayoni haqida 

fikr bildirgan. Dunyoviy  din sifatida islom dinining Arab mamlakatlari, Eron,O’rta Osiyoga va 

Shimoliy Afrika davlatlariga  tarqalishi jarayoni  va mazhablarga bo’linib ketishi, ayniqsa, 

sunniylar  va shialar oqimlari qarashlaridagi farqlar va e’tiqod  qadriyatlari haqida ma’lumot 

berilgan.Muhammad payg'ambar hayot yo’llari, hijrat qilishlari haqida  ham ma’lumotlar 

diqqatga sazovor . 

  Qutaybaning harbiy harakatlari, ayniqsa, Buxoro va Samarqandda arablashtirish  siyosati, 

arab mahallalarining shakllanib borishi haqida ma’lumotlar  Narshaxiyning “Buxoro tarixi” 

asariga asoslanib  keltirilgan . 

Risolaning ikkinchi qismida - Musulmonlarning diniy burchlari Musulmon marosimlari  

haqidagi ma’lumotlarni muallif ikkiga bo’lib tahlil qilgan .Islom dini bilan bog’liq asosiy beshta  

farz Kalima ,Namoz,Ro’za ,Haj ziyorati,Zakot berish tartiblarini  etnografik  nuqtai nazardan 

tahlil qilgan . Namoz o’qish  tartiblari , hattoki bozorlarda savdogar va hunarmandlar namoz 

vaqtida  savdo rastalarini shundayligicha qoldirib , namoz  o’qishga shoshilishlari  haqidagi 

fikrlari, haftaning juma kunida  shaharning eng mashhur masjidlarida juma namozi o’qilishini 

muallif hattoki  sayyoh Meyendorfning esdaliklarida   ham ta’kidlanganligiga  urg’u  beradi. 

Olima O.A. Suxareva islom dini  bilan bog’liq to’y marosimlalari sirasiga xatna –to’yi  

ya’ni  sunnat to’yi, juma namozi bilan bo’g’liq an’analar ,Ramazon  hayiti , Qurbon hayiti   

singari marosimlarning xalq  orasida nishonlanishi haqida  qiziqarli faktlar keltiradi .Buxoro 

shahridan 3  kilometr uzoqlikdagi Shamsobod Namozgohida bayram sayllarining o’tkazilishi 

borasida ham tarixiy  ma’lumotlar beradi .Shuningdek ,Samarqand ,Toshkent shahrida ayollar 

tomonidan Mavlud  marosimlarining o’tkazilishi va udumlari bilan bog’liq  etnografik tahlillarni 

keltiradi  

Tarixiy – etnografik risolaning –keyingi qismi -  Islom mifologiyasi va qadimgi e'tiqod 

an’analari deb nomlanadi .Risolaning bu bobida  islom dinida sunniylar va shia mahzabidagi 

aholi diniy qarashlarida mavjud ulug’langan shaxslar payg’ambarlar, Avliyo-anbiyolar,Buxoroda 

Siyovush ,Samarqandda Qussam ibn Abbos nomi blan bog’liq diniy afsonalar ,Bahovuddin 

Naqshbandiy maqbarasida o’tkaziladigan Qizil gul sayli bilan bog’liq diniy an’analar haqida fikr 

bildiriladi. 

Aholining mozor –qabristonlar  haqidagi dunyoqarashi ham o’zgacha ekanligi , hatto 

tibbiyot sohasida ba’zi bir kasalliklarni  davolash maqsadida bu yerlarga tashrif buyurishlari 

haqida  muallif ma’lumot beradi .XVI asrda yaratilgan “Tarixi Mullazoda” asari Buxoroda 

mavjud qabristonlar  haqida ma’lumot beruvchi yo’l ko’rsatgich vazifasini bajarganligi 

ta’kidlanadi.  

Toshkentdagi Shayx Xovandi Toxur,Samarqandda Xo’ja Ahror Valiy , Buxorodagi  

Jo’ybor xo’jalari mavzoleyi-Chorbakr  majmuasi ,Sayfuddin Boxarziy maqbaralari tasavvuf  

namoyondalariga tegishli ekanligi aytib o’tiladi . 

 Tasavvuf ta’limoti haqida ham muallif bir qancha sharhlar keltiradi .Shu o’rinda tasavvuf 

haqidagi  tarixiy dalillarga murojaat qilsak ,IX — XIII asrlarda O’rta Osiyo davlatlarida tasavvuf 

— so’fiylik ta'limoti rivoj topdi. So’fiylik (tasavvuf) islomdagi falsafiy diniy oqimdir. Voiz 

Koshifiy «Futuvatnomai sultoniya» asarida: «... tasavvuf tariqat maqolalaridan biridir», dеydi. U 

«so’fiy» qadimiy bo’lib, Odam alayhissalom o’gillari Shish alayhissalom davrida paydo 

bo’lganligini aytadi. 

Rus olimi I. M. Pеtrushеvskiyning fikricha , ingliz sharqshunosi R. Nikolson XI asrgacha 

bo’lgan yozma manbalarda «sufizm» tushunchasining yеtmish sakkiz ma'nodagi talqinini 

aniqlagan ekan. Nasafiyning Xoji Ahmad Yassaviy risolasida ham islom dinida «So’fiylik oqimi, 

darvеshlar payg’ambar zamonasidayoq vujudga kеlgan», dеyiladi. Abulhakim Shar'iy Juzjoniy 

«Tasavvuf ta'limotining ildizlari» («Muloqot», 1995, № 1—2) maqolasida tasavvuf so’zi 

«...«so’f», yani kiyimni kiymoq, so’fiy bo’lmoq va shuningdеk haq yo’lidan yuruvchi bo’lmoq 

va darvishlar tariqasi ma'nolarida qo’llanadi. Tasavvuf so’zi bir istiloh (atama) sifatida uning 

payrovlari aqidasiga binoan nafs (ichki dunyo)ni pokizalash natijasida inson qalbida haqiqat 

yog’dusi porlay boshlaydi» (31—32-bеt), dеydi. Uning fikricha, tasavvuf va irfon tushunchalari 

bir-biriga yaqindir, shu tufayli har ikkala so’z bir ma'noda ham ishlatiladi. 

Muallif tasavvuf tariqatlari haqida fikr yuritar ekan, Farg’onada Qodiriya  tariqati 

Abdukarim G’iloniy faoliyati bilan ,Xorazmda  Kubraviya tariqati , Turkistonda Yassaviya 

tariqatlari ,Buxoroda  Naqshbandiya  tariqatlari  bilan bog’liq  falsafiy –g’oyaviy  diniy 

tushunchalarni tahlil qiladi . 

Qalandarlar ularning yashash tarzi  , kiyimlari-janda ,kuloh va kamar taqib yurganliklari 

haqidagi  ma’lumotlar ham beriladi .  

 Xulosa qilib  aytganda ,etnograf  olima O.A. Suxarevaning  “O’zbekistonda    islom ”  

risolasi mahalliy xalqning diniy  e’tiqodi ,qadriyatlari va urf –odatlari  to’g’risida ma’limot 

beruvchi  boy tarixiy-etnografik  manbadir . 

